
SENIOR CERTIFICATE EXAMINATION

SISWATI LULWIMI LWESIBILI

LIZINGA LELIPHASI

(Liphepha Lesibili)

SIKHATSI:     3 emahora

EMAMAKI:     120

CAPHELA:

· Phendvula imibuto leMIBILI kusicephu A.

· Phendvula umbuto MUNYE lomudze naMUNYE lonetimphendvulo letimfisha.

· Phendvula YONKHE imibuto kusicephu B.

· Fundzisisa umbuto ngamunye ngaphambi kwekutsi ucale kuwuphendvula.

· Hlela umsebenti wakho ngendlela lokuhlelwe ngayo imibuto ephepheni.

· Imibuto yonkhe ayiphendvulwe ngesiSwati.




SICEPHU A

Phendvula imibuto leMIBILI kulesicephu.  Imibuto loyiphendvulako ayibe yetincwadzi letehlukene.

UMBUTO 1

Phendvula umbuto 1.1 nome umbuto 1.2

UMDLALO

TENTILE – M.S. MAGAGULA


1.1
Fundza letigatjana bese uphendvula imibuto lelandzelako.


Sigatjana A:



Mandla:

Ngiphatsiswe nguthishela lomkhulu kutsi ngiletse nansi incwadzi yenu lephume 



ngeliposi lasesikolweni.  (Asho ayiniketa Nkhambule.)


Nkhambule:
(Ayitsatsa ayendlulisela kuLaMatsebula.)  Incwadzi?  Ingabe yani, ibuyaphi?  Ase 


uyibuke LaMatsebula wena kumbe ungayifundza.


LaMatsebula:
(Ayitsatsa ngekungakhululeki.)  Hhawu Nkhambule mine ngifana nawe.  Ngeke 



ngakhona kufundza lamacashata lamancane.  Ncono kube ibhalwe ngesandla 



lesikhulu kumbe bengingakhona kodvwa vele angikwati kufundza lokuyaphi.


Nkhambule:
Uncono wena kunami longati ngisho na-a.  Yifundze wena mfana sive.




(LaMatsebula ayendlulise kuMandla loyitsatsa ayivula ngekunakekela.)  


Mandla:

(Uyayibuka sekayivulile afundze.)  P. O. Box 22.


Nkhambule:
(Aphatamisa.)  Mfana!  Kantsi ufundza silumbi njengobe tsine kasiva, 




utawuphindze uhumushe futsi.


LaMatsebula:
Usafundza likheli lekutsi ichamukaphi yebabe.  Fundza sive mfana.



1.1.1
Mandla uletse incwadzi lapha kaNkhambule.    Ngabe ibuya kubani?

1.1.2 Ukuphi yena lona loyibhalile?

1.1.3 Uhlobene kanjani nalaba labakulesigatjana?

1.1.4 Njengobe kufika lencwadzi Tentile akekho lapha ekhaya.  Wayaphi?

1.1.5 Kuyevakala ngekuchaza kwanayi incwadzi kutsi Tentile waya  kuyotifunela umsebenti.  Wacoshwa yini lapha ekhaya kubo?

1.1.6 Bhala kube KUBILI lokwenteka kulesigatjana lokufakazela kutsi lesigatjana senteka emakhaya.


1.1.7
Ngekwati kwakho lendzaba shengatsi Tentile utidvonsele emanti 


ngemsele ngekubaleka ekhaya kubo.  Bhala tizatfu tibe TIMBILI 


letikwenta uvumelane nalombono.
(2)

(2)

(2)

(2)

(2)

2x2=(4)

 (5)

Sigatjana B:



Getrude:
(Alalela.)  Niyeva?  Uyakhala kakhulu umntfwana lapha endlini.


Rosemary:
(Anconcotsa.) Nco!  Nco!  Nco!  Tentile sengikhona (Kubindze.)




Ngiyetsemba akeva uvalwe ngulomntfwana.


Sarah:

Ukhala kabuhlungu lomntfwana.  Vula ngobe akeva Tentile.




(Avule sivalo Rosemary.  Bangene betfuke kubona lesimo.  Tentile 




udzindzibele phansi.)


Bonkhe:
Kwente njani?


Rosemary:
Yenebakitsi!  Tentile kwente njani?




(Baye kuye bamnyikanyise.)


Bonkhe:
Tentile!


Rosemary:
(Eme etfwale imikhono enhloko, ashaye tandla futsi.)  YeJehova, 




soneni!  Ufile lomuntfu yebomngami.


Bonkhe:
(Ngekwetfuka.)  Ufile!


Gertrude:
Bambulele?  Kwente njani?


Sarah:

Yenebakitsi!  Niyabona yini lesitulo nalesikotela selubisi lokusakateke lapha 



phansi.  Uwile?


Rosemary:
Kungenteka.  Ingabe bekentani pho?  (Amgucula, bambuke buso.)  Ha!  




Niyabona kutsi uphuma ingati ngetimphumulo?


Getrude:
Uwe kabi walimala enhloko.




(Bonkhe batimbonye buso bakhale.)



1.1.8
Bahlobene njani naTentile laba labakhuluma kulesigatjana?

1.1.9 Ungachaza kutsi lesigatjana senteka kuphi.

1.1.10 Buhlobo babo naTentile bubaletse kulendzawo. Batowentani?

1.1.11 Kwentekeni kantsi kuTentile kulesigaba?

1.1.12 Lomntfwana lokutsiwa uyakhala wabani?

1.1.13 Ngubani uyise wakhe kantsi uphi njengobe akhala nje lomntfwana?

1.1.14 Kuso lesigatjana kunencwadzi etukwelitafula.  Yabani?  Asewusho kutsi iteka letitsini.

1.1.15 Tentile kubonakala kunguye loletsele umntfwana lokhalako lusizi nenhlupheko.  Bhala imisho ibe MITSATFU lephawula ngekutsi umletsele kanjani.

1.1.16 Bobani labanye lahlala nabo kulelikhaya Tentile?  Asewuchaze kutsi bayephi njengobe yena asele yedvwa njeyi.
(1)

(1)

(2)

(2)

(2)

(3)

(3)

(3)

2x2=(4)

[40]

NOME


1.2.1
“Kube Tentile walalela uyise ngabe akangenanga kuyo yonkhe lenkinga.”  


Asewusho kutsi nguyiphi inkinga langena kuyo Tentile emphilweni yakhe 


yonkhe ngemuva kwekwala kulalela umyalo weyise.  Wawutsini kantsi wona 

lomyalo lawephula Tentile?  Bhala usho kutsi uyavumelana yini nome 


uyaphikisana nalombono loshiwo ngulenkhulumo.  Imphendvulo yakho 


seyiyonkhe ingabi ngephansi KWELIKHASI leliphelele.
(20)

1.2.2 Asewubhale kabanti usivetele kutsi labalingisi labalandzelako bawuchubela kanjani lomdlalo embili.  Imphendvulo yakho ingabi ngephansi KWELIKHASI leligcwele.

(a) Veli Ndwandwa

(b) Mphikeleli


(10)

(10)

[40]

UMBUTO 2

TINKONDLO

Phendvula umbuto 2.1 nome umbuto 2.2

EMAKHOWA I – J.J. THWALA


2.1
Fundza letinkondlo letilandzelako uphendvule imibuto:






Esibhedlela kaMagolide





Thulani nginitjele ngaMagolide





Lowahlamba tilwandle





Wayovumbuk’ elusentseni netihlabatsini tePoti





Waliva livi wavuma,





Lapho abitwa yimibola nemikhiwa

5





Yaso sigodzi saMatsamo eMbangweni.





Wasabela, wayotsi mefu kits’eMbangweni





Laph’ ahlangana naLaMahhedle





Wakuhlephulela ngetakits’eMbhojeni,





Akuhlomisela kumela tingcabo takhona.

10





Wefika jaha leSweden





Wayimba ngemigcal’ imisuka yesibhedlela,





Lelamuhla sime ekuphakameni,





Salengama lonkhe leNkhomazi_





Sisuke nalo kaMphohlonde


15





Sayosima nalo eMbuzin’emphumalanga.





Kuwe ngibone kuphuma benembe,





Kwaphum’ emajaha netintfombi teluleme





Inembe yakh’ idliwa machegu netalukati.





Ngiyabeva bacuma bafun’ imphilo,

20





Ngibabone basuluka batingela butfongo, 





Bonkh’ ubagone ngaletinofonofo,





Bagate ngenhlanga yekuphila, ubatfumel’ eveni.










J.P. Shongwe


2.1.1 Sikuphi lesibhedlela sakaMagolide?

2.1.2 Ngekusho kwalenkondlo wabuyaphi Magolide?

2.1.3 Ngukuphi ePoti?

2.1.4 Nawufundza lenkondlo ungatsi ngutiphi tintfo letiMBILI letentiwa nguMagolide ngaphambi kwekutsi kube nalesibhedlela.

2.1.5 Bhala tinhlobo letiMBILI tebantfu labaphuma kulesibhedlela.

2.1.6 Emigceni 18 – 19 kuneligama inembe lelisebente lacondzisa etintfweni LETIMBILI.  Ngutiphi leto tintfo?
(2)

(2)

(2)

(2)

(2)

2x2=(4)

2.1.7 Sinongo sini senkhulumo lesikulomugca lolandzelako.

(a) Lapho abitwa ngimibola nemikhiwa.

(b) Bonkh’ ubagone ngaletinofonofo.

2.1.8 Basuke bacuma kwentenjani bantfu lakhuluma ngabo umbhali endzimeni yekugcina yalenkondlo?
2x2=(4)

(2)







Lomuhla






Lolani tikhali bakitsi!






Imp’ ibambene iyalwa,






Ilw’ ebusuku nasemini,






Imphi lelwa ngepenseli.






Lolani tikhali bakitsi!






sendlulile sikhatsi sengti,






sekuhlalwa phasi kupa kan’ imilomo,






kucikilishwe konkhe lokushiwoko






Lolani tikhali baiktsi!


5






Khohlwan’ inkambiso yasendvulo,






Kubukanwe nelinamuhla.






Lwan’ imphi yenjulangcondvo.






Lolani tikhali bakitsi!






Musani kulibala bakitsi,


10






Litje ligaya ngalomuny’ umhlatsi,






Masicondzen’ emitfonjeni yelwati.






Lolani tikhali bakitsi!






Asibe ngumfelandzawonye,






Siyilwe bukhoma lemphi,

15






Imphi yakaNgcondvongcondvo.










M.P. Lubisi



2.1.9
Chaza lokucondvwa ngunankha emagama njengobe asebente 


kulenkondlo

(a) lolani

(b) emitfonjeni

(c) bukhome

(d) ngumfelandzawonye

(e) yakangcondvongcondvo
5x2=(10)

2.1.10
Chaza lokucondvwa ngulemigca.

(a) Khohlwani yinkambiso yasendvulo

(b) Masicondzen’ emitfonjeni yelwati.

(c) Litje ligaya ngalomuny’ umhlatsi


2.1.11
Asewubeke kafishane kutsi lenkondlo icanjwe ngumuntfu lohlose 


kubatjelani bantfu. Sekela ngalokutsetse enkondlweni.
3x2=(6)

(5)

[40]

NOME

2.2
2.2.1
Bukisisa letindzima bese ucoca ngemifanekisomcondvo lesebente uma 


kuchazwa lelichawe.  Uphindze usho kutsi umfanekiso welikhweti 



losetjentisiwe ufaneleka kanganani lomuntfu kutsi abitwe ngawo.








Tibongo ta S.S. Mahlalela






Khweti lelivel’ eMphumalanga!






Khweti lemaSwat’ aMswati,






Ukhany’ etikweteLubombo






Kwenanela lihlanze nenkhangala






Lobamb’ akawuval’ umlomo,

5






Zombodz’ akawuval’ umlomo,






Nkhanin’ akawuval’ umlomo,






Hhohh’ akawuval’  umlomo,






Bashel’ akawuval’ umlomo,






Tinhlansi tekukhanya kwakho

10






Titfunge IuPhongolo,






Tafung’ iNgwemphisi,






Tagcamisa Ligwa,






Tagcamisa Silobela,






Takhany’ eMzinoni,


15






Takhany’ eMlumati,






Tahlanganis’ uMgwenyana,






Tavundla neNgwenya,






Tavundla neLusushwana,






Takhweba luBhalule,


20






Takhweb’ iNgugwane.






Mlom’ akawuval’ umlomo







Sakhil’akawuval’ umlomo,






Ngelikhweti lelikhany’ eSwatini






Kwahlokom’ iMbuluzi neMpuluzi,
25






Kwahlokoma Lusutfu neLusushwana.






Hlahlandlela leMaswati,






Uyahlehla kumnyama khwishi






KweNdlavel’ eMshadza wanakashela,
30






Kwemjind’ eMjindini wanakashela.






William Pitcher awusimncane,






Ungangeticongo teLuKhahlamba,






Ungangemachib’ eNayili,






Wena lowatsamel’ inhlasi






YeliKhweti leMaswati,


35






Lelikhanye kwalilitela






Labotsibeni kaBhekiswako,






Kwalilitela Lomawa kaNdwandwe!









J.J. Thwala
(20)


2.2.2
Asewuchaze kutsi bobani laba labalandzelako.  Usho kutsi babaluleke 


ngani kulona lobongwako.

(a) Labotsibeni

(b) Lomawa
(2)

2.2.3 Bhala lokulandzelako lokuvela kuletibongo taMahlalela:

(a) Emagama emifula lemibili leseSwatini.

(b) Ligama lelibutfo lemphi.

(c) Emagama etindzawo letatiwa kutsi kwakhiwe imiphakatsi yebukhosi baseSwatini kantsi tisondzelene nome takhelene.

(d) Emagama etintsaba letimbili letivela kuletibongo.
(2)

(6)

(6)

(4)

[40]

UMBUTO 3

INOVELI

Phendvula umbuto 3.1 nome umbuto 3.2

HHAWU MINE NGEMNTFWANAMI – T.F. MAPHALALA


3.1
Fundza letigatjana bese uphendvula imibuto lelandzelako.


Sigatjana A:




Ugcoka nje Mandla solomane uyacalata ngobe usene-



luvalo lwekutsi hlezi aphindze achamuke lomuntfu encenye



aseta nalabanye.  Pho-ke nekugcoka nako sekulukhuni



ngenca yalo njalo luvalo.  Betama kummisa sibindzi laba



labanye, batsi ngeke asabuya ngobe utawucabanga kutsi



nabo sebahlomile.  Noko akuzange kumkhutsate kakhulu



loko.  Bahamba nje sebacondze ekhatsi elokishini, akasatsi



vu yena, sewuthule gudvu.  Kubuye kufike lolukhulu,



luvalo kuye asatibuta kutsi ingabe ngabe uyini nje nyalo,



kube lesa sibhamu sike sakhafula umlilo. Uhamba nje



solo uchuche njalo.  Sewuyabona manje kutsi kantsi nange-



mpela lingcina liyaphuma embiteni.


3.1.1 BoJabulani naMandla bakhule kanye kepha manje sebahlukile kakhulu.  Asewubhale kube KUTSATFU lokugcamisa kutsi sebahlukene kakhulu njengobe bakulesigaba.

3.1.2 Batelana kuphi labafana boJabulani naMandla?

3.1.3 Utowentani Mandla lapha eJozi?

3.1.4 Yini lena leyenta Mandla etfuke kangaka kulesigatjana?  Chaza wenabe.

3.1.5 Sigigaba lesivelele Mandla siveta kutsi Jabulani sewungene ngalokuphelele  emphilweni yeJozi.  Nika tizatfu LETIMBILI letifakazela loko.

3.1.6 Bake baba ndzawonye boMandla naJabulani kulomsebenti webugebengu.  Yini labayenta ndzawonye yebugebengu?  Behlukaniswa yini kepha?
(6)

(1)

(2)

(3)

(4)

(4)

Sigatjana B:





Yasala imifula yakubo leyayigobhota emanti ehla




aholoba aphikelele emgidvweni wawo lomkhulu, khona




phela elwandle lapho kugujwa khona emagagasi.  Basala




lapho batali bakhe lababemkhulise kusukela ebuswaneni




bakhe, bamonga ngekumondla betama kumenta umuntfu.




Wasala lapho umnakabo labengazange asaze atfolane 




naye kahle.  Wasala lapho dzadzewabo uLomusa, umuntfu 




labenguyena kukuphela kwakhe labevelana naye, labekahle




etama nekumdvudvuta nangabe tinfo tingamhambeli




kahle.  Konkhe wakushiya emuva, wakufulatsela.  Manje




abesabange lapho angati khona, kodvwa lapho yena abe-




cabanga kutsi imphilo yakhe iyawuba ncono kakhulu khona,




futsi ibe mnandzi.


3.1.7 Wahamba ngani Jabulani nakesuka eMnambitsi aya eJozi?

3.1.8 Yini lemente washiya likubo eMnambitsi?  Chaza.

3.1.9 Bobani labatali lokutsiwa bamkhulise ngekumondla?

3.1.10 Ngubani umnakabo Jabulani?

3.1.11 Kwentiwa yini angete amkhumbula yena njengobe ahamba?

3.1.12 Ngabe vele imphilo yefike yaba ncono yini eJozi? Chaza.


(1)

(3)

(2)

(1)

(1)

(4)



3.1.13 Yakha tinhlu LETIMBILI, lunye lolutawufaka tintfo letatenteka edolobheni eJozi lolunye lube netintfo letenteka eMnambitsi kulendzaba yaMaphalala.

(a) Jabulani ubonwa ngumnakabo aphetse ligwayi.

(b) Jabulani ulamulela Alice kubotsotsi.

(c) Jabulani usindza ekuboshweni ngobe akhulume liciniso.

(d) Jabulani unatsa tjwala kwekucala

(e) Jabulani ushaywa imivimba etibunu emaphoyiseni.

(f) Jabulani utimikisa emaphoyiseni ngelicala lalentile.

(g) Dlamini uyise waJabulani ubona intfombi legane Jabulani kwekucala.



(h)
Dlamini nemkakhe uhlangana nemfundisi Maphelu.
8x1=(8)

[40]

NOME

3.2
Asewubhale kabanti ucoce kutsi laba labalandzelako bavela kulendzaba 
banesimilo lesinjani:

3.2.1
Alice Mabaso

3.2.2
Dlamini uyise waJabulani.

3.2.3 Jabulani

3.2.4 LaNtuli
(10)

(10)

(10)

(10)

[40]

UMBUTO 4

Phendvula umbuto 4.1 nome umbuto 4.2

INDZABA LEMFISHANE

IDUBUKELE – MTHEMBU T.  na NTULI D.B.

4.1 Fundza letigatjana bese uphendvula imibuto lelandzelako.

Sigatjana A:




Busuku nemini bekacabanga ngalentfombi Ndlati.  Abengati kutsi



lisu lekuyincoba angahle alitfole njani.  Bodzadzewabo 



besebehlulekile kumjubisa.  Kwase kumkhanyela kutsi umlomo



wakhe unesibiba, tandla setaphendvuka tidladla kantsi nemehlo



akhe kungatsi sekwaba ngumcobhe nje.  Injani phela abetsi lapho



ahlangana nentfombi icasuke ife futsi kubonakale kutsi ayitentisi.



‘Kodvwa icambe ishilo, ngeke ngidzele.  Ngifuna kuyihlupha ite 



ingivume.’  Asacabanga loko kufike lomunye umcondvo



lobewungakate sewumfikele phambilini.  Wakhumbula lukhukhuva



lwakaGoje labehlala eva tidvumo talo.  Kwabuya kuye konkhe



labekuve ngalenyanga nekutsi nawuse wefika kuyo, usuke



sewuphumelele.


4.1.1 Ticondzani letigejana temagama?

(a) busuku nemini

(b) lisu lekuyincoba

(c) kumjubisa

(d) lukhukhuva lwakaGoje

(e) ngeke ngidzele

4.1.2 Sakabani sibongo saNdlati?

4.1.3 SaLomacala sona sibongo sakabani?

4.1.4 Ufunani kuLomacala Ndlati?

4.1.5 Bhala tintfo LETINTSATFU letikulendzaba yonkhe letifike tivete kutsi lendzaba yenteka emaphandleni.
5x2=(10)

(1)

(1)

(2)

3x2=(6)

Sigatjana B:




Ekubuyeni kwakhe, akatange asaphindza kuba nguloKhathwane



lengimatiko.  Loko ngakubona nje efika kutsi cha, kwehlukile



lokwanyalo kubuya kwakhe.  Ngangitsi nome ngikhuluma naye



angancibiliki, angishalatele nje kuphela.  Angisakhulumi phela



ngebantfwana.  Bebatsi nobe bamkhulumisa nome bafuna kudlala



naye, avele abakhweshise atsi udziniwe.  Kwachubeka kanjalo-ke



sekumunyu nje lapha ekhaya, ngamangala kutsi ingabe seyini



lephetse kabi umyeni wami.  Ngangiye ngicabange kutsi uyagula



kodvwa nangitsi akaye esibhedlela noma-ke etinyangeni, angavumi,



atsi yena uphilile kutsi nje udziniwe.


4.1.6 Kulesigatjana kuvakala kutsi Khathwane abebuya endzaweni letsite.  Abebuyaphi?

4.1.7 Yini lena leyayimenta ahlale angakajabuli?

4.1.8 Khathwane abenebantfwana labangaki?  Bobani emabito abo?

4.1.9 Ngubani umfati waKhathwane?

4.1.10 Asewusho kungengci emigceni LESITFUPHA uphawule ngesimilo saKhathwane kutsi sinjani.


4.1.11
Ngutiphi tintfo LETINTSATFU letivela kulendzaba letenta sibone kutsi 


lendzaba yenteke emaphandleni lapho kusenemiti yesintfu khona.
(2)

(2)

(2)

(1)

(5)

3x2=(6)


4.1.12
Yini leyagcina seyenteke kuKhathwane?
(2)

[40]

NOME

4.2.1 Indzaba letsi Tipho taLobayeni inesihloko lesiyifanele kangakanani?  Bhala imphendvulo legcwala LIKHASI ubeke wakho umbono ngalamavi.


4.2.2
Asewucoce kabanti kutsi kwentekani kulendzaba letsi Inyoni yamake.
(20)

(20)

[40]

UMBUTO 5

Phendvula umbuto 5.1 nome umbuto 5.2

TEMDZABU

SEKUHLWILE – MALINDZISA G.A.


Fundza lesigatjana bese uphendvula imibuto lelandzelako.






Ngemuva kwaloko babona kuncono kutsi bahambe bafune




indzawo lapho bangatfola khona indzawo yekulala.




Indzawo labebase babukene nayo iyesabeka, nabo batibona




baphasi emahhlokohlweni, kuvakala timfene netinyoni etulu




umfula lobalahle lapho wawushona phasi, udzabula emawa




lamakhulu, udzabula tintsaba letimbili, kunelidvwala




lelikhulu lapho lelalatiwa ngekutsiwa kukaNtunjambili.




Lelitje lalilikhulu, libukeka sengatsi lake lachekeka lapha




emkhatsini.  Bekwesabeka kakhulu kabi, kubhodla




netingwenyama lapho.  Babaleka bashona ngaphasi kwalelitje.




Batsite nabasondzela edvute kwalelitje, beva emavi




akhuluma sengatsi angekhatsi etjeni, kuvakala nekubhonsa




kwetinkhomo kubonakala nentfutfu lephuma khona kulolufa




lwalelitje. Basetfukile, balibona livuleka, lokuchekeka kwehlukana




ekhatsi.


5.1.1 Bobani batali labantfwana labakulenganekwane?

5.1.2 Kutalwa kwalabantfwana lababili kwaba yinjabulo lenkhulu kulabatali. Ungachaza kutsi kwabangelwa yini kutsi kube yinjabulo kutalwa kwabo.

5.1.3 Ngenhlanhla lembi kwadzingeka kutsi bagcine bayolahlwa.  Kwaba yini sizatfu saloko?

5.1.4 Babalahla kuphi batali babo labantfwana?

5.1.5 Bebangena kanjani kulelitje lebesebahlala kulo labantfwana?

5.1.6 Labatali bebangafuni sampela kwehlukana nebantfwana babo.  Bhala ibe MIBILI imezamo labayenta kwetama kutsi baphephisa labantfwababo.

5.1.7 Asewubale tibe TIMBILI tilwane letehlukile kuletejwayelekile lebatitfola lapha ngephansi kwelitje.

5.1.8 Bakhona yini kubuyela bahlale nebatali babo labantfwana?  Chaza.

5.1.9 Sifundvo lesitsini lesetfulwa ngulenganekwane?
(2)

(2)

(2)

(2)

(2)

(4)

(2)

(2)

(2)

5.1.10
Asewubhale ibe MIBILI imisebenti yetiphicwaphicwano emphilweni.

5.1.11
Asewakhe takho tiphicwano letiba naletimphendvulo.

(a) lisaka lemphuphu

(b) litulu nalidvuma

(c) lulwimi

(d) tindlebe

(e) sitimela

5.1.12 Ngabe lukhiwa ngasiphi sikhatsi semnyaka lusekwane?

5.1.13 Khetsa LINYE lelifanele kulawa:

(a) Ngabe lusekwane lukhiwa ngubaphi kulaba

A. emadvodza

B. emajaha

C. tintfombi

D. bafati

(b) Tintfo labahamba ngato labayokha lusekwane

A.
emaloli

B. emakhumbi

C. emabhasi

D. tinyawo

5.1.14 Lubonakala njani lusekwane lwelijaha leselingasaphelele ebujaheni balo?
(4)

5x2=(10)

(2)

(1)

(1)

(2)

NOME



5.2.1
Ase uteke kafishane usho kutsi inganekwane lenesihloko lesitsi “Nanana 


bo Selesele” ikhuluma ngani.  Ugcine ngekusho sifundvo lositfola kulena 


nganekwane.
(20)

5.2.2 Khetsa ligama kulawa lalandzelako ucedzele ngalo lesaga ngasinye.


kanyenti, linyenti, kanye, akulahlwa, akujikijelwa, lidla, litsintfwa, lidliwa, 

yingulube, yimbongolo.


(a) Kubona ….. kubona kabili.

(b) ….. liyabona bubendze.

(c) Wakhahlelwa …… esifubeni.

(d) ….. mbeleko ngakufelwa.

(e) Lijingi ….. yinhlitiyo.
2x5=(10)

5.2.3 Sebentisa letisho wakhe imisho lekhomba kutsi uyatati kutsi tishoni.

(a) kudliwa licala

(b) kumisa liduku

(c) kumisa insika

(d) kucitsa imali

(e) kutitsela ngalabandzako
2x5=(10)

SICEPHU B

Lesicephu siphendvulwa nguye wonkhe umfundzi.

Phendvula YONKHE imibuto kulesicephu

UMBUTO 6

SIVISISO

Fundza lendzaba bese uphendvula imibuto lelandzelako.





Watesula buso Thabo, wema watibuka sekangcole esabeka.



Sikitjana sakhe lesimhlophe sesimanti, singcolile.  Emateki akhe



nawo atselekile ngaloludzaka loluhlaphatwe ngulemoto.  Libhuluko



lakhe lelifisha lintfontsa wona emanti laludzaka, lageleta ehla 



ngemilente.  Nome nje etfukile futsi wangatsandzi lokutsi lemoto imtsele 



ngeludzaka, utsite nakayibona kutsi yiBMW, wahlambuluka.  Ha!



ngiso kanye silwane sembazo.  Phela vele iyahamba lemoto le.  Kube 



nje bekute ludzaka ngabe bekusuke lutfuli lusekhutsalala.  Nalo-ke 



loludzaka lusaphaka ngobe vele lemoto ikhweshisa konkhe eceleni



kwayo.  Ubese nje utisola yena Thabo kutsi bekeme dvutane kakhulu



nemgwaco.  Phela vele, tikolokolo letingakhweshi emgwacweni



tiyahlupha ngobe tibambelela timoto sibili letigijimako.  Akakushayi 



mkhuba Thabo kutsi sewungcolile.  Engcondvweni yakhe kugcwele



ligcabho lemoto yemaphupho akhe.  Ucabanga konkhe loku nje, ufisa



nekuba sedvute nemnikati.






Wayibuka leya moto lema lapha etitolo.  Savuleka sivalo, wehla



umfokati logcoke kahle tembatfo letimhlophe.  Wehla wachubekela



lapha kulesinye sitolo ahamba akhetsa emabala lapho emgwacweni



njengaloku kuneludzaka kanye nemanti lemile kuletinye tindzawo.



Akati naye Thabo kutsi sewucabangeni manje kodvwa avele



aguce acedzise loko lebekakulungisa kulemotolo yakhe.  Sekacedzile,



wayichuba naye kulowo mgwaco wemacaphoti emanti langcolile.



Nome sekamajokololo nje, akunandzaba ngobe naye ushayela 



yakakhe imotolo.



Wayichuba yate yema emnyango waleso sitolo langene kuso 



lomfokati wanansiya iBMW.  Wakhumbula Thabo kutsi lomfokati



wehle afake tandla emakhikhini, ahamba akhetsa emabala njengobe agcoke



kahle angafuni kungcola.


6.1 Yini leyetfusa Thabo?

6.2 Wentani yena Thabo edvute nemgwaco?

6.3 Asewubukisise lemagama kutsi asebente njani lapha kulendzaba bese nawe uwasebentisa ngaleyo ndlela wakha imisho:

6.3.1
wahlambuluka

6.3.2
emacaphoti

6.3.3
yemaphupho

6.3.4
ligcabho

6.4 Asewunike lelinye lelisho intfo yinye nalelilandzelako:

6.4.1
sekamajokololo

6.4.2
lusekhatsalala

6.4.3
tembatfo

6.4.4
wayichuba

6.5 Sebentisa emagama laku 6.4 ngenhla wakhe imisho.

6.6
Ngulenjani imoto lesikolokolo?
(2)

(2)

4x1=(4)

4x1=(4)

(4)

(2)

6.7
Asewunike lendzaba sihloko lesiyifanele.

6.8 Bhala sibutsetelo salendzaba ngewakho emagama ubhale ungeci emagameni 


langeMASHUMI LASIHLANU.
(2)

(20)

EMAMAKI ESICEPHU B:
[40]

EMAMAKI SEKAWONKHE:
120







P.T.O.


